
॥ ராஸக்ரீடா³ 1 ॥
ஶ்ரீக³ர்க³உவாச -
ஹேமந்தே மாஸிபூர்வஸ்மின் ராகாயாம் ராதி⁴கேஶ்வர: ।
வம்ஶீம்வஶகரீம் த³க்⁴மௌயதா²வ்ரு’ந்தா³வனே புரா ॥ 1॥
த்⁴வனிர்ப³பூ⁴வ தஸ்யாஶ்சஸர்வேஷாமாஹரன்மன: ।
நிஶம்ய கோ³ப்ய:ஸங்கி²ன்னா: காமகே²தே³ன தத்ரஸு: ॥ 2॥
ருந்த⁴ன்னம்பு³ப்⁴ரு’தஶ்சமத்க்ரு’திபரம் குர்வன்முஹுஸ்த்வம்ப³ரம்
த்⁴யானாத்³த⁴ந்த நயன்ஸனந்த³னமுகா²ன்விஸ்மேரயன்வேத⁴ஸம் ।
ஔத்ஸுக்யாத்³ப³லிபி⁴ர்ப³லிம் சடுலயன்போ⁴கே³ந்த்³ரமாகூ⁴ர்ணயன்
பி⁴ந்த³ன்னண்ட³கடாஹபி⁴த்திமபி⁴தோ ப³ப்⁴ராம வம்ஶீத்⁴வனி: ॥ 3॥
அதோ²த³கா³ச்சந்த்³ரமாஸ்து சர்ஷணீநாம்ஶுசோ ம்ரு’ஜன் ।
யதா² ப்ரியாயா ராஜேந்த்³ர விதே³ஶாதா³க³த: ப்ரிய: ॥ 4॥
ததை³வயமுனா ராஜம்ஸ்தனும்தி³வ்யம் த³தா⁴ரஹ ।
வ்ரு’ந்தா³வனம்கி³ரீந்த்³ரஞ்ச வ்ரஜபூ⁴மிஞ்ச மானத³ ॥ 5॥
க்ரு’ஷ்ணாநதீ³ஜயதியத்ர மணீந்த்³ரமுக்தா-
மாணிக்யஶுப்⁴ரஹரிதா கரதோலிகாபி:⁴ ।

வைதூ³ர்யனீலகஹரித்³த⁴ரிவஜ்ரபீத-
ஸோபானமண்ட³பயுதாபி⁴ரதிஸ்பு²ரந்தீ ॥ 6॥

ஸ்வச்ச²ந்த³ஸூத்பதிதமத்ஸ்யக³ணைர்வஹந்தீ
ஸச்ச்²யாமலேனவபுஷாக⁴க³ணம்ஹரந்தீ ।

உத்துங்க³லோலலஹரீ கமலைர்லஸந்தீ
க்ரு’ஷ்ணாநதீ³ஜயதி க்ரு’ஷ்ணக்³ரு’ஹேலுட²ந்தீ ॥ 7॥

கோ³வர்த⁴னம் ப⁴ஜ கி³ரீம்ஶதசந்த்³ரயுக்தம்
மந்தா³ரசந்த³னலதாவ்ரு’தகல்பவ்ரு’க்ஷம் ।

ஶ்ரீராஸமண்ட³லயுதம் மணிமண்ட³பாட்⁴யம்
கோடீரமஞ்ஜுலனிகுஞ்ஜகுடீரகோடிம் ॥ 8॥

வ்ரு’ந்தா³வனம் ச யமுனாதடனீரதீர-
ஸம்ப்ரு’க்தமந்த³க³மனைரதிக³ந்த⁴வாதை: ।

தத்கம்பிதம் சஸுரபீ⁴க்ரு’தஸர்வதே³ஶம்
ஶ்ரீக²ண்ட³குங்குமம்ரு’தா³கு³ருசர்சிதம் தம் ॥ 9॥

ஜுஷ்டம்வஸந்தனவபல்லவபுஷ்பரங்கை³-
ர்மந்தா³ரசந்த³னஸுசம்பகனீபனிம்பை:³ ।

ஆம்ராதகாம்ரபனஸாகு³ருனாக³ரங்கை:³
ஶ்ரீதாலபிப்பலவடைர்னவனாரிகேலை: ॥ 10॥

க²ர்ஜூரஶ்ரீப²லலவங்க³விராஜமான-
மஞ்ஜீரஶாலகதமாலகத³ம்ப³யுக்தம் ।

॥ ராஸக்ரீடா³ 1 ॥

ஸந்தானகுந்த³ப³த³ரீகத³லீஸிதாட்⁴யம்
ஶ்ரீஶால்மலீப³குலகேதகிஸச்சி²ரீஷம் ॥ 11॥

ஸன்மோதி³னீஜலஜவ்ரு’ந்த³மனோஹராப⁴ம்
வ்ரு’ந்தா³ரகம் வரவனம்துலஸீலதாட்⁴யம் ।

ஶ்ரீமல்லிகாம்ரு’தலதாமது⁴மாத⁴வீபி:⁴
ஸம்ராஜிதம்ஸ்மர ந்ரு’பேந்த்³ர வ்ரஜஸ்யமத்⁴யே ॥ 12॥

வம்ஶீவடம் ச கலகண்ட²விஹம்ங்க³மைஶ்ச
க்ரு’ஷ்ணாதடே ச புலினம்கில பா³லுகாட்⁴யம் ।

ஶ்ரீபாடலைர்மது⁴ககிம்ஶுகஸத்ப்ரியாலை-
ரௌது³ம்ப³ரை: க்ரமுகத்³ராக்ஷகபித்த²யுக்தம் ॥ 13॥

ஶ்ரீகோவிதா³ரபிசுமந்த³லதார்ஜுனைஶ்ச
ப்லக்ஷைரஶோகஸரலை:ஸுரதா³ருபி⁴ஶ்ச ।

ஜம்பூ³ஸுவேத்ரனலகுப்³ஜகஸ்வர்ணயூதீ²-
புன்னாக³னாக³குடஜை:குரபை³ர்வ்ரு’தம் ச ॥ 14॥

சக்ராஹ்வஸாரஸஶுகை:ஸிதராஜஹம்ஸை: ।
காரண்ட³வைஶ்ச ஜலகுக்குடகூஜிதம் ச ॥ 15॥

தா³த்யூஹகோகிலகபோதகனீலகண்டை²- ।
ர்ன்ரு’த்யன்மயூரகலராவவ்ரு’தம்ஸ்மர த்வம் ॥ 16॥

ஶ்யாமாசகோரகலக²ஞ்ஜனஸாரிகாபி:⁴
பாராவதைர்ப்⁴ரமரதித்திரதித்திரீபி:⁴ ।

ஶ்ரீகாஞ்சனீமது⁴லதாமது⁴யூதி²காபி:⁴
ஸம்வேஷ்டிதம்ஹரிணமர்கடமர்கடீபி:⁴ ॥ 17॥

ஶ்ரீபத்³மராக³ஶிக²ரம் ச நிகுஞ்ஜகே³ஹம்
ஶ்ரீகௌஸ்துபே⁴ந்த்³ரமணிராஜிவிராஜமானம் ।

கோடீந்து³மண்ட³லவிதானக³ணைஶ்சஹைமை:
ஶ்ரீபட்டஸூத்ரரசிதைர்மணிதோரணாட்⁴யம் ॥ 18॥

முக்தாவ்ரு’தை: கனகபீதபதத்பதாகை:
பாராவதை:ஸிதபதத்ரிபி⁴ராவ்ரு’தஞ்ச ।

மந்தா³ரகுந்த³கரவீரகயூதி²காநாம்
மாலாவிசித்ரரசிதம் நவசம்பகாநாம் ॥ 19॥

நாகே³ஶபத்³மஹரிசந்த³னபல்லவாநாம்
ஶ்ரீமாலதீகுரப³காஞ்சனயூதி²காநாம் ।

மாலாபி⁴ராவ்ரு’தமனங்க³ஹரம் க்³ரு’ஹம்த-
த்ஸத்³ரத்னத³ர்பணவ்ரு’தம்ஸிதசாமரைஶ்ச ॥ 20॥

ஸிம்ஹாஸனைஶ்ச நவபல்லவபுஷ்பயுக்தை:
ஶய்யாஸனை: கனகவித்³ருமபாத³வ்ரு’ந்தை:³ ।

ஶ்ரீசந்த³னாகு³ருஜலைர்மகரந்த³ஸங்கை:⁴

கஸ்தூரிகாமுதி³தகுங்குமசர்சிதம் தத் ॥ 21॥
ஏஜத்³வஸந்ததருபல்லவமேவவாதை:
ஶீதைர்க³ஜேந்த்³ரக³மனை:ஸுரபீ⁴க்ரு’தாங்க³ம் ।

ஏதாத்³ரு’ஶம்ஹரினிகுஞ்ஜக்³ரு’ஹம்ஸ்மர த்வம்
ஸன்னம்ரஶாக²தருயுக்தமதீவ புஷ்பை: ॥ 22॥

ஶ்ரீவேணுகீ³தம் ப³ஹுகாமவர்த்³த⁴னம் நிஶம்யஸர்வா வ்ரஜயோஷிதோ
ந்ரு’ப ।
ஶ்ரீக்ரு’ஷ்ணகாந்தேனக்³ரு’ஹீதமானஸாவிஸ்ரு’ஜ்யகர்மாணிஸமாயயுர்வனே
॥ 23॥
ருத்³தா⁴ யா: பதிபீ⁴ ராஜன்க்ரு’ஷ்ணேனஹ்ரு’தமானஸா: ।
ஸ்தூ²லம்ஶரீரம் தாஸ்த்யக்த்வா த்வரம் க்ரு’ஷ்ணாந்திகம் யயு: ॥ 24॥
ஸிம்ஹாஸனேஹேமது³கூலஸம்யுதேமத்⁴யேஸ்தி²தம்ஸுந்த³ரனந்த³னந்த³னம்
।
ஶ்ரீஸுந்த³ரீ ராதி⁴கயா ஸமம் பரம் க³லே த³தா⁴னம் மது⁴மாலதீஸ்ரஜம் ॥
25॥
ஶ்யாமம்ப்ரபா⁴தார்ககிரீடினம்ஹரிம்ஸ்பு²ரத்ப்ரப⁴ம்ஶ்ரீமுரலீமனோஹரம்
।
பீதாம்ப³ரம்மன்மத²ராஶிமோஹனம்வ்ரஜஸ்த்ரியஸ்தம்த³த்³ரு’ஶு:ஸமாக³தா:
॥ 26॥
த்³ரு’ஷ்ட்வா ப்ரியா: ப்ரியதமம் மத்ஸ்யகுண்ட³லினம்ஹரிம் ।
கோ³ப்யோமூர்ச்சா²ம் க³தா:ஸத்³யோ பூ⁴ப சாலக்ஷிதோத்³யமா: ॥ 27॥
ஸாந்த்வயாமாஸ தா: க்ரு’ஷ்ணோமிஷ்டவாக்யை:ஸுதா⁴ஸமை: ।
ததா³ கோ³ப்யோ வனோத்³தே³ஶேஸர்வாஶ்சைதன்யதாம் க³தா: ॥ 28॥
க்ரு’ஷ்ணம் க³த்³க³த³யா வாசா ஸ்துத்வா பீ⁴தா:ஸ்த்ரியோ வரா: ।
த்யக்த்வாவிரஹஜம்து:³க²ம் கோ³விந்த³ம் த³த்³ரு’ஶு: ப்ரியம் ॥ 29॥
வ்ரு’ந்தா³வனே ப்⁴ராஜமானே மாலதீவனஸங்குலே ।
தி³வ்யத்³ருமலதாஜாலே மது⁴பத்⁴வனினாதி³தே ॥ 30॥
விசசாரஹரி:ஸாக்ஷாத்³தே³வோ மத³னமோஹன: ।
பத்³மாப⁴ம் பத்³மஹஸ்தேன க்³ரு’ஹீத்வா ராதி⁴காகரம் ॥ 31॥
ப்ரஹஸன்ப⁴க³வான்ஸாக்ஷாதா³யயௌயமுனாதடம் ।
க்ரு’ஷ்ணாதீரே நிகுஞ்ஜேவைஶ்ரீக்ரு’ஷ்ணோநிஷஸாத³ஹ ॥ 32॥
தஸ்மின்க்³ரு’ஹேமது⁴பதே:ஶ்ரு’ணுகோ³பிகாநாம்
ஶ்ரீக்ரு’ஷ்ணசந்த்³ரசரணஸ்மரணாவ்ரு’தாநாம் ।

சங்காரனூபுரசணத்கரகங்கணாநாம்
மஞ்ஜீரரத்னவிசலத்கடிகிங்கிணீநாம் ॥ 33॥

ஸ்மேரத்³யுதிஸ்பு²டசமத்க்ரு’தக³ண்ட³தே³ஶை:

ஶ்ரீத³ந்தபங்க்திவிலஸத்தடி³தாலிலேஶை: ।
கோடீரஹாரஹரிதாங்க³த³பூ⁴ஷிதாநாம்
பா³லார்கமண்ட³லவிகுண்ட³லமண்டி³தாநாம் ॥ 34॥

தாஸாம் து காபி யுவதீ கதி²தா சமுக்³தா⁴
மத்⁴யாபி காபி தருணீருசிரா ப்ரக³ல்பா⁴ ।

காசித்தரும்வினயதீ மது⁴ரம்ஹஸந்தீ
காசித்ஸகீ² மத³யுதாஸுவனேவ்ரஜந்தீ ॥ 35॥

ஸந்தாட்³ய தாமபி கரேணது காப்யதா⁴வ-
த்ஸங்க்³ரு’ஹ்யகாபி பு⁴வனே கமலைர்ஜகா⁴ன ।

காசிச்ச்²லத²த்கனகஹாரமுபாஜஹார
காசித்ப்ரமுக்தகப³ரீ துவிஹாரமத்தா ॥ 36॥

ஶ்ரீஜாஹ்னவீ ச யமுனாமது⁴ மாத⁴வீ ச
ஶீலா ரமா ஶஶிமுகீ²விரஜாஸுஶீலா ।

சந்த்³ரானனா ச லலிதா த்வசலாவிஶாகா²
மாயால்ப ஏவ கதி²தா ப⁴வனே த்வஸங்க்²யா: ॥ 37॥

லீலாதபத்ரமதிமௌக்திகதா³மஜாலம்
நீத்வா சலந்தி மணிபூ⁴மிஷு தத்ர காஶ்சித் ।

ஶ்ரீசாமரவ்யஜனத³ண்ட³த⁴ரா வயஸ்யா:
காஶ்சித்³வ்ரஜந்தி த்⁴ரு’தபீதபதத்பதாகா: ॥ 38॥

ந்ரு’த்யந்தி தத்ரஹரிவேஷத⁴ராஸ்து காஶ்சி-
த்³வீணாகரா மது⁴ரதாலம்ரு’த³ங்க³ஹஸ்தா: ।

வம்ஶீத⁴ராஶ்ச வ்ரு’ஷபா⁴னுஸுதா:ஸுவேஷா:
கேயுரகுண்ட³லயுதா மணிவேத்ரஹஸ்தா: ॥ 39॥

ஸத்³தா⁴வபா⁴வரஸதாலயுதஸ்மிதாக்தை-
ர்சங்காரனூபுரயுதைர்விஶதை:³ கடாக்ஷை: ।

ஸங்கீ³தன்ரு’த்யவிதி³தைர்ப்⁴ருகுடீவிப⁴ங்கை³
ராதா⁴ம்ஹரிம் சஸததம் பரிதோஷயந்த்ய: ॥ 40॥

தஸ்மின்னிகுஞ்ஜப⁴வனேயமுனாதடேऽபி
வம்ஶீவடேவனத⁴ரானிகடேஹரிம் தம் ।

ஶ்ரீராத⁴யா ச கி³ரிராஜதடம்வ்ரஜந்தம்
நந்தா³த்மஜம் ச நடவேஷத⁴ரம்ஸ்மர த்வம் ॥ 41॥

ஶ்ரீபத்³மராக³னக²தீ³ப்திபதா³ரவிந்த³ம்
சங்காரனூபுரத⁴ரம்ஸ்பு²ரத³ங்க³தே³ஶம் ।

குர்வந்தமேவது பதா³ருணபூ⁴மிதே³ஶம்
ஶ்ரீமத்பராக³ஸுருசாலமிதஸ்ததஸ்து ॥ 42॥

லக்ஷ்மீகராப்³ஜபரிலாலிதஜானுதே³ஶம்
ரம்போ⁴ருபீதவஸனம்து க்ரு’ஶோத³ராப⁴ம் ।

ரோமாவலிப்⁴ரமரனாபி⁴ஸரஸ்த்ரிரேக²ம்
காஞ்சீத⁴ரம் ப்⁴ரு’கு³பத³ம் மணீகௌஸ்துபா⁴ட்⁴யம் ॥ 43॥

ஶ்ரீவத்ஸஹாரருசிரம் நவமேக⁴னீலம்
பீதாம்ப³ரம் கரிகரஸ்பு²டபா³ஹுத³ண்ட³ம் ।

ரத்னாங்க³த³ம் ச மணிகங்கணபத்³மஹஸ்தம்
ஶ்ரீராஜஹம்ஸவரகந்த⁴ரஶோப⁴மானம் ॥ 44॥

ஶ்ரீகம்பு³கண்ட²லலிதம்விலஸத்கபோலம்
மத்⁴யம்துநிம்னசிபு³கம் கிலகுந்த³த³ந்தம் ।

பி³ம்பா³த⁴ரம்ஸ்மிதலஸச்சு²கசஞ்சுனாஸம்
பீயூஷகல்பவசனம் ப்ரசலத்கடாக்ஷம் ॥ 45॥

ஶ்ரீபுண்ட³ரீகத³லனேத்ரமனங்க³லீலம்
ப்⁴ரூமண்ட³லஸ்மிதகு³ணாவ்ரு’தகாமசாபம் ।

வித்³யுச்ச²டோச்ச²லிதரத்னகிரீடகோடிம்
மார்தண்ட³மண்ட³லவிகுண்ட³லமண்டி³தாப⁴ம் ॥ 46॥

வம்ஶீத⁴ரம் த்வஹிவிலோலகு³டா³லகாட்⁴யம்
ராதா⁴பதிம்ஸஜலபத்³மமுக²ம் சலந்தம் ।

கந்த³ர்பகோடிக⁴னமானஹரம் க்ரு’ஶாங்க³ம்
வம்ஶீவடே நடவரம் ப⁴ஜஸர்வதா² த்வம் ॥ 47॥

ஆரக்தரக்தனக²சந்த்³ரபதா³ப்³ஜஶோபா⁴ம்
மஞ்ஜீரனூபுரரணத்கடிகிங்கிணீகாம் ।

ஶ்ரீக⁴ண்டிகாகனககங்கணஶப்³த³முக்தாம்
ராதா⁴ம் த³தா⁴மி தருபுஞ்ஜனிகுஞ்ஜமத்⁴யே ॥ 48॥

நீலாம்ப³ரை: கனகரஶ்மிதடஸ்பு²ரத்³பி:⁴
ஶ்ரீபா⁴னுஜாதடமருத்³க³திசஞ்சலாங்கை:³ ।

ஸூக்ஷ்மஸ்வரூபலலிதைரதிகௌ³ரவர்ணாம்
ராஸேஶ்வரீம் ப⁴ஜ மனோஹரமந்த³ஹாஸாம் ॥ 49॥

பா³லார்கமண்ட³லமஹாங்க³த³ரத்னஹாராம்
தாடங்கதோரணமணீந்த்³ரமனோஹராபா⁴ம் ।

ஶ்ரீகண்ட²பா⁴லஸுமனோனவபஞ்சதா³ம்னீம்
ரத்னாங்கு³லீயலலிதாம்வ்ரஜராஜபத்னீம் ॥ 50॥

சூடா³மணித்³யுதிலஸத்ஸ்பு²ரத³ர்த்³த⁴சந்த்³ராம்
க்³ரைவேயகாலபனபத்ரவிசித்ரரூபாம் ।

ஶ்ரீபட்டஸூத்ரமணீபட்டசலத்³விதா³ம்னீம்
ஸ்பூ²ர்ஜ்ஜத்ஸஹஸ்ரத³லபத்³மத⁴ராம் ப⁴ஜஸ்வ ॥ 51॥

ஶ்ரீபா³ஹுகங்கணலஸத்குசரத்னதீ³ப்திம்
ஶ்ரீனாஸிகாப⁴ரணபூ⁴ஷிதக³ண்ட³தே³ஶாம் ।

ஸத்³யௌவனாலஸக³திம் கலஸர்பவேணீம்

மத்⁴யேந்து³கோடிவத³நாம்ஸ்பு²டசம்பகாபா⁴ம் ॥ 52॥
ஸத்³தா⁴வபா⁴வஸஹிதாம் நவபத்³மனேத்ராம்
ஸ்பூ²ர்ஜ்ஜத்ஸ்மிதத்³யுதிகலாம் ப்ரசலத்கடாக்ஷாம் ।

க்ரு’ஷ்ணப்ரியாம் லலிதகுந்தலபுஞ்ஜலாபா⁴ம்
மந்தா³ரஹாரமது⁴ரப்⁴ரமரீரவாட்⁴யாம் ॥ 53॥

ஶ்ரீக²ண்ட³குங்குமம்ரு’தா³கு³ருவாரிஸிக்தாம்
ஶ்ரீபி³ந்து³கீருசிரபத்ரவிசித்ரசித்ராம் ।

ஸந்தானபத்ரருசிராமலமஞ்ஜனாபா⁴ம்
ராஸேஶ்வரீம் க³ஜக³திம் ப⁴ஜ பத்³மினீம் தாம் ॥ 54॥

ஏதாத்³ரு’ஶீம் ரதிவராம் துஸமேத்ய க்ரு’ஷ்ணோ
க³ச்ச²ன்னிகுஞ்ஜவனஜாலவிலோகானாய ।

தா⁴வந்தி தத்ர மணிச²த்ரத⁴ராஶ்ச கோ³ப்யோ
நீத்வா ததா² சமரசாருபதத்பதாகா: ॥ 55॥

ஷட்³ராக³மேவவரதை⁴வதமத்⁴யமாத்³யை-
ர்கா³யந்தமாதி³புருஷம் ப⁴ஜ நந்த³புத்ரம் ।

ஷட்த்ரிம்ஶதஸ்தத³னுவர்த்திதராகி³ணீநாம்
வம்ஶீவரேணலலிதேனவரம்வ்ரஜந்தம் ॥ 56॥

ஶ்ரு’ங்கா³ரவீரகருணாத்³பு⁴தஹாஸ்யரௌத்³ர-
பீ³ப⁴த்ஸஶாந்தகப⁴யானகனித்யயுக்தம் ।

ப⁴க்தப்ரியம்வ்ரஜவதூ⁴முக²பத்³மப்⁴ரு’ங்க³ம்
யோகீ³ந்த்³ரஹ்ரு’த்கமலவிஸ்பு²ரத³ங்க்⁴ரியுக்³மம் ॥ 57॥

க்ஷேத்ரஜ்ஞமாதி³புருஷம்ஸ்வதி⁴யஜ்ஞரூபம்
ஸர்வேஶ்வரம்ஸகலகாரணகாரணேஶம் ।

க்ரு’ஷ்ணம்ஹரிம் ப்ரக்ரு’திபூரஷயோ: புமாம்ஸம்
ஸர்வம் நிரஸ்தகபடம் நிஜதேஜஸேஹ ॥ 58॥

யம்வைஸ்துவந்திஶிவத⁴ர்மஸுரேஶஶேஷ-
லோகேஶஸித்³தி⁴த³க³ணேஶஸுராத³யோऽபி।

ராதா⁴ரமாப்ரக்ரு’திபூ⁴விரஜாஸ்வராத்³யா
வேதா³ ப⁴ஜந்திஸததம் தமஹம் ப⁴ஜாமி ॥ 59॥

இதிக³ர்க³ஸம்ஹிதாயாம்அஶ்வமேத⁴க²ண்டே³த்³விசத்வாரிஶோऽத்⁴யாய:
ராஸக்ரீடா³ஸமாப்தா ।

